
GOUVÈNÈ HOCHUL ANONSE REGLEMANTASYON SOU SIBÈSEKIRITE, LANSE 
PWOGRAM SIBVANSYON AK ASISTANS TEKNIK POU SIPÒTE SEKIRITE AK 

REZILYANS ENFRASTRIKTI DLO  
  

Nòm Minimòm Sibèsekirite Lidè nan Peyi a ap defann enfrastrikti ki enpòtan anpil 
eta a kont sibè-atak danjere epi ki pote domaj k ap ogmante yo  

  
Nouvo Pwogram Sibè Sibvansyon ak Asistans Teknik la pral ranfòse sekirite ak 

rezilyans Sistèm Idwolik ak Dlo Ize  
  

Inisyativ la ajoute sou envestisman fondamantal Gouvènè Hochul nan 
Sibèsekirite Nouyòk pandan l ap mete aksan sou angajman eta a pou konstui yon 

Nouyòk ki pi sekirize epi pi rezilyan  
  
  

Gouvènè Kathy Hochul te anonse jodi a yon nouvo etap kle pou sekirize enfrastrikti dlo 
Nouyòk lè li devlope règlemantasyon sou sibèsekirite ki se lidè nan peyi a pou sistèm 
idwolik ak dlo ize ansanm ak yon nouvo pwogram sibè sibvansyon ak asistans teknik 
pou ranfòse sekirite ak rezilyans sistèm idwolik ak dlo ize. Apre yon pwosesis 
devlopman plizyè ajans ke li te dirije nan Diskou sou Sitiyasyon Eta a an 2025, 
Depatman Sante (Department of Health, DOH) Eta Nouyòk ak Depatman Prezèvasyon 
Anviwònmantal (Department of Environmental Conservation, DEC) Eta Nouyòk te 
pibliye sibè règlemantasyon yo pwopoze pou sistèm idwolik ak dlo ize yo pou kòmantè 
piblik. Nan kowòdinasyon ak, Depatman Sèvis Piblik (Department of Public Service, 
DPS) tou ki pibliye sibè règlemantasyon atravè kòporasyon travay idwolik, lòt sèvis 
piblik, ak konpayi kab televizyon yo pou kòmantè piblik. Kòporasyon Etablisman 
Anviwònmantal (Environmental Facilities Corporation, EFC) a ap tabli tou yon nouvo 
pwogram sibè sibvansyon ak asistans teknik pou sektè sistèm idwolik ak dlo ize yo. 
Nòm minimòm ki enfòme sou menas, santre sou risk epi ki ekilibre nan depans ak 
finansman ak asistans teknik ki akonpaye sa yo ap ranfòse pozisyon sibèsekirite sèvis 
piblik idwolik yo epi pwoteje yo kont atak sibènetik sofistike epi danjere yo.  
  
"Sibè atak sou enfrastrikti enpòtan ka genyen enpak devastatè sou kominote yo, e nou 
dwe aji kounye a pou defann sistèm idwolik ak dlo ize nou yo ak menm ijans ak rigè nou 
pote nan lòt sektè enpòtan yo,"Gouvènè Hochul te deklare. "Nouvo règlemantasyon 
ak pwogram sibvansyon sa yo reflete angajman nou pwoteje sante ak sekirite piblik 
pandan n ap ede antite ki mwen finanse yo modènize pou yon epòk dijital."  

Ajans sa yo te travay ansanm pou aliyen definisyon ak pwovizyon yo deprè nan chak 
règlemantasyon ak egzijans operasyon ajans, yo te travay pou minimize egzijans ki 
doub oswa ki gen konfli ant yo, epi rasyonalize pwosesis yo. Yo te aliyen tou 
règlemantasyon yo ak enstriksyon Ajans Pwoteksyon Anviwònmantal Ameriken (U.S. 
Environmental Protection Agency) ak Ajans Sibèsekirite ak Sekirite nan Enfrastrikti 
(Cybersecurity and Infrastructure Security Agency) yo pibliye yo pou sekirize 
anviwònman teknoloji enfòmasyon ak teknoloji operasyon yo.  
  
Sistèm idwolik ak dlo ize ki reglemante yo ap egzije pou evalwe risk, deplwaye kontwòl 
sibèsekirte, epi mete anplas rezo ki kontwole epi anrejistre pi gwo sistèm yo. Y ap 
egzije antite ki reglemante yo pou devlope epi konsève repons ak plan retablisman yo 
pou sipòte kontinwite operasyon yo nan ka gen sibè atak epi rapòte ensidan sibè 
sekirite yo.  
  

Gouvènè Hochul te sekirize yon lòt 500 milyon dola pou enfrastrikti dlo pwòp nan bidjè 
ane sa a, ki pote envestisman total eta a, a 6 milya dola depi 2017. Anplis envestisman 
sa yo, 2.5 milyon dola nan Bidjè Ane Fiskal 2026 la finanse yon nouvo pwogram sibè 
sibvansyon, Ranfòse Sibèsekirite Esansyèl pou Sèvis Piblik ak Ranfòsman Rezilyans 
(Strengthening Essential Cybersecurity for Utilities and Resiliency Enhancements, 
SECURE), ki konsakre pou sektè idwolik ak dlo ize a. Nouvo pwogram sibvansyon sa a 
ap bay sibvansyon ki konpetitif pou sipòte evalyasyon risk sibèsekirite epi ogmante efò 
ki fokalize epi ki aliyen ak nouvo egzijans reglemantè yo pwopoze a. Opòtinite 
sibvansyon yo ede sistèm dol yo lè li ba yo resous ki nesesè pou ranfòse pozisyon 
sibèsekirite yo, amelyore rezilyans, epi asire livrezon dlo pwòp ki fyab pou Nouyòkè yo.  
  
Yon lòt fwa ankò, Gouvènè Hochul ap devlope Ekip Asistans Kominotè yo pou bay 
oryantasyon ekspè gratis ak zouti pou ede sistèm idwolik yo mete anplas pi bon pratik 
sibèsekirite nan yon fason ki rantab epi dirab. Kominote yo ka kontinye mande 
konsiltasyon endividyèl ak Ekip yo konsènan bezwen enfrastrikti dlo yo, kounye a ki 
enkli sibèsekirite. Yon nouvo Sant Sibèsekirite disponib kounye a sou sitwèb EFC a pou 
ede kominote yo kòmanse fòtifye sistèm yo imedyatman. Sant lan bay opòtinite 
fòmasyon tou, aksyon ki rekòmande ak lòt resous. Y ap mete sant sa ajou regilyèman. 
Kominote yo ka kontinye mande konsiltasyon sou bezwen enfrastrikti idwolik yo sou 
sitwèb EFC a.  

  
Kominike piblik DOH, DEC, ak PSC (Public Service Comission) a sou reglemantasyon 
ki pwopoze yo make dènye etap nan ranfòse fyabilite ak rezilyans sistèm idwolik ak dlo 
ize Nouyòk yo. DEC ap aksepte kòmantè piblik jiska 3 septanm 2025; DOH jiska 14 
septanm 2025; epi PSC jiska 14 2025. Depi yo adopte, antite ki reglemante yo ap gen 
jiska 1ye janvye 2027 pou soumèt ak règlemantasyon DEC ak DOH yo ki fokalize sou 
teknoloji operasyon e jiska 1ye janvye 2026 pou soumèt ak règlemantasyon PSC yo ki 
fokalize sou teknoloji enfòmasyon.  
  
Ofisye Sibènetik an Chèf Eta Nouyòk la, Colin Ahern, te deklare, "Pliske menas nan 
enfrastrikti yo kontinye ap ogmante, règlemantasyon sa yo ap ede operatè sistèm 

idwolik ak dlo ize yo defann pi byen kont atak ki ta ka deranje sèvis la, menase sante 
piblik, oswa deteryore konfyans. Nou enpasyan pou revize fidbak piblik la ke toule twa 
ajans yo resevwa anvan nou finalize reglemantasyon pou sipòte rezilyans ak fyabilite ki 
ogmante pou sistèm idwolik ak dlo ize Nouyòk yo.”  
  
Prezidan ak Direktè Egzekitif Jeneral Kòporasyon Enstalasyon Anviwònmantal 
Eta Nouyòk la, Maureen A. Coleman, te deklare, "Nan mond dijital jodi a, nou dwe 
defann sèvis piblik dlo ak dlo ize yo kont sibè atak ki koute lajan, tan, ak resous ki valab 
– epi ki ka potansyèlman entèwonp sèvis dlo yo epi menase sante piblik la ak 
anviwònman an. Se poutèt sa n ap ede sistèm idwolik lokal yo ranfòse sibèsekirite yo 
pandan n ap kenbe depans yo ba pou kominote ak kontribyab yo. Inisyativ Gouvènè 
Hochul la reflete lidèchip Nouyòk alafwa nan sibèsekirite ak pwoteksyon 
anviwònmantal, e mwen fyè ke mwen n ap pran mezi rapid pou pwoteje kominote nou 
yo.”  
  
Komisè Depatman Konsèvasyon Anviwònman Eta Nouyòk, Amanda Lefton, te 
deklare, "Gras ak lidèchip Gouvènè Hochul, DEC a te ranfòse sibèsekirite nan fason ki 
pwoaktif nan sistèm dlo ize nou yo pou sekirize anviwònman nou an, sante piblik, ak 
envestisman lidè nan peyi nou an nan enfrastrikti ki enpòtan sa a. DEC a angaje pou fè 
patenarya ak ajans eta ak gouvènman lokal yo pou pwoteje kominote ki depann de 
sèvis esansyèl sa yo chak jou kont menas sibèsekirite."  
  
Prezidan Komisyon Fonksyon Piblik Eta Nouyòk la Rory M. Christian, te deklare, 
"Menas sibèsekirite kont enfrastrikti enpòtan yo ap ogmante nan kantite, entansite, ak 
sofistikasyon. Yon domèn enkyetid se Teknoloji Enfòmasyon (Enfòmatik). Yo itilize 
sistèm Enfòmatik yo atravè tout antite ki reglemante pa Komisyon an e yon vyolasyon 
nan Sibèsekirite Enfòmatik la ka lozoz fuit done konfidansyèl kliyan ansanm ak pèt 
finansye ki enpòtan pou konpayi yo. Pwoteksyon kontribyab ak konsomatè yo kont 
sibèkriminèl se yon rezon kle pou pouswiv sekirite Enfòmatik estrik pou tout antite ki 
reglemante ki entèraji ak piblik la, tankou founisè gaz, elektrisite, telekominikasyon, 
vapè, ak dlo."  
  
Komisè Divizyon Sekirite Teritwa ak Sèvis pou Ijans (Division of Homeland 
Security and Emergency Services) Eta Nouyòk la, Jackie Bray, te deklare, "Pandan 
n ap antre pi plis nan epòk dijital la, li esansyèl pou nou rete fokalize sou ranfòsman 
sibè sekirite enfrastrikti ki enpòtan yo. Gras ak lidèchip Gouvènè Hochul, kominikasyon 
nouvo règlemantasyon ak sibvansyon sa yo pa sèlman ede asire sekirite ak rezilyans 
sistèm dlo yo nan Nouyòk, men y ap trase yon wout pou rès peyi a swiv.”  
  
Ofisye Enfòmasyon Anchèf ak Direktè Biwo Sèvis Teknoloji Enfòmasyon (Office 
of Information Technology Services, ITS) Eta Nouyòk, Dru Rai, te deklare, "Si nou 
angaje pou genyen pwoteksyon sibèsekirite ki pi solid epi pi djanm posib la, sa ap 
mande nou travay ansanm pou pouswiv objektif sa a. Gras ak lidèchip egzanplè 
Gouvènè Hochul ak etablisman Sant Oporasyon Sekirite Konjwen (Joint Security 
Operations Center) an Nouyòk deja ap fè plis ke jamè anvan pou defann ajans eta ak 
gouvènman lokal yo kont anpil menas sibènetik danjere. Men, li enpòtan pou nou bay 



resous ki nesesè pou sekirize enfrastrikti dlo Nouyòk la konplètman epi pwoteje sante 
ak sekirite rezidan nou yo nan kominote kote y ap viv la. Mwen bat bravo pou anons jodi 
a e mwen remèsye patnè nou yo nan gouvènman an pou bon travay yo."  
  
Sirentandan Lapolis Eta Nouyòk (New York State Police), Steven G. James, te 
deklare, "Sibè atak ak bezwen pou mete anplas mezi sekirite konstaman kontinye 
ogmante nan plizyè antite. Nouvo règlemantasyon ak pwogram sibvansyon sa yo 
enperatif pou evalyasyon menas sibè sekirite ak enfrastrikti dlo epi bay resous ki 
nesesè pou abòde yo anfas. Mwen remèsye Gouvènè Hochul pou sipò ak apwoch 
kolaboratif li pou idantifye, konfwonte, epi restrenn sibè menas nou fè fas yo nan Eta 
Nouyòk."  
  
Komisè Sante Eta Nouyòk la, Doktè James McDonald, te deklare, "Pwoteje sante 
piblik la kòmanse pa asire sekirite ak fyabilite sistèm ki livre dlo pwòp pou Nouyòkè yo. 
Premye règlemantasyon sou sibèsekirite sa yo nan peyi a, ansanm ak nouvo finansman 
pou ranfòse epi modènize enfrastrikti nou an, reflete angajman Gouvènè Hochul pou 
prepare pou menas k ap evolye epi asire ke sistèm idwolik nou yo ka rekipere rapidman 
epi kontinye sèvi kominote yo an sekirite."  
  
Nouvo pwogram sibvansyon an ak règlemantasyon ki pwopoze pou sektè nan sistèm 
idwolik ak dlo ize yo se dènye etap Gouvènè Hochul antreprann pou ranfòse sibè 
defans nan tout eta a epi asire rezilyans enfrastrikti ki enpòtan Nouyòk yo. Sou lidèchip 
Gouvènè Hochul, Nouyòk te oryante peyi a nan devlope politik sibèsekirite ki entelijan 
epi efikas — ki enkli règlemantasyon sektè finansye ki se lidè nan peyi a, siyen 
lejislasyon istorik pou pwoteje rezo enèji Nouyòk la kont sibè menas, ranfòse 
sibèsekirite atravè kominote Nouyòk yo, mete anplas premye nòm minimòm sou 
sibèsekirite lopital nan peyi a, epi pibliye premye Estrateji Sibèsekirite nan tout Eta a.  
  
Senatè Chuck Schumer te deklare, "Nou dwe fè tout sa nou kapab pou pwoteje byen 
enfrastrikti dlo vital nou an, tankou baraj ak dlo potab, kont sibè atak. Se poutèt sa 
mwen kontan ke nouvo règlemantasyon sibèsekirite sa yo pou sistèm idwolik ak dlo ize 
yo ak yon nouvo pwogram sibvansyon ap ede kominote nou yo reponn ak règ federal 
yo epi konstui yon Nouyòk ki pi sekirize, pi rezilyan. Nan sa ki gen pou wè ak lit kont 
sibèatak, nou dwe travay men nan men ak eta ak gouvènman lokal yo pou anpeche 
pirataj alavni. Mwen rekonesan pou patenarya Gouvènè Hochul pou idantifye ki kote 
nou vilnerab epi entansifye efò nou pou sekirite.”  
  
Senatè Kirsten Gillibrand te deklare, "Lè nou pwoteje sistèm idwolik nasyon nou an 
kont sibè atak, se yon eleman vital nan sekirite nasyonal nou, men sektè a te lite 
pandan lontan pou mete anplas pwoteksyon sibèsekirite ki nesesè. Mwen rekonesan ke 
nouvo règlemantasyon sa yo ak sibvansyon yo ap pote chanjman ki nesesè nan sektè 
sa a epi ede defann eta nou an kont atak paralizan ki sible sèvis esansyèl yo. Mwen 
rete angaje pou asire Nouyòk pare pou defann tèt li kont sibè menas epi n ap kontinye 
lite pou bay resous eta nou an bezwen pou pwoteje enfrastrikti ki enpòtan nou an.”  

Manm Asanble Steve Otis te deklare, "Ogmante pwoteksyon sibèsekirite pou 
enfrastrikti ki enpòtan nou, se pi gwo priyorite Gouvènè Hochul ak Lejislati a. Atravè 
kominikasyon Gouvènè a de Estrateji Sibèsekirite Eta NY an 2023 ak adopsyon 
lejislasyon ak sipò bidjetè a, n ap amelyore defans nou kont menas ki toujou ap evolye 
yo. Piblikasyon bouyon règlemantasyon pou dlo ak operatè dlo ize yo se pwochen etap 
vital pou pwoteje sante, sekirite, epi garanti tout Nouyòkè. Antanke yon sipòtè depi 
lontan pou finansman enfrastrikti dlo dominan Nouyòk la epi antanke yon defansè 
pwoteksyon sibèsekirite ki solid, mwen apresye anpil efò Gouvènè a isit la ak bon 
travay ajans anviwònmantal, sante, ak sibèsekirite Nouyòk yo."  
  
Inisyativ sa yo souliyen angajman Gouvènè a pou konstui yon Nouyòk ki pi sekirize epi 
ki pi rezilyan, menm anliy. Pandan twa ane ki pase yo, Gouvènè Hochul te fè 
envestisman fondamantal nan sibèsekirite Nouyòk, lè li tabli Sant Operasyon Sekirite 
Eta NY  (NYS Joint Security Operations Center, JSOC), mete sou pye pwogram sèvis 
pataje sou sibèsekirite nan tout eta a pou konte ak minisipalite yo, epi devlope sibè 
kapasite pou aplike lwa eta yo lè li devlope Inite Krim Enfòmatik (Computer Crimes 
Unit), Inite Sibè Analiz (Cyber Analysis Unit), ak Sant Kont Krim Entènèt pou Timoun 
(Internet Crimes Against Children Center) nan Polis Eta Nouyòk la.  

